
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

৫৯




বাগদী বুড়ি চুবড়ি হাতে

আজকে কোথায় যায়?

হিঞ্চে ক্ষেত আজ ডুবলো জলে,

বারণ কর তায়।

মাঠ-ছাড়া ঐ দূরের গ্রামে

ঝাপসা নিঝুম আঁধার নামে;

আম-বাগানে ছুটলো বাতাস

উঠলো যে তুফান।

আবার শুরু ঝুরু ঝুরু

বাদল ঝরা গান।



ঘরের দাওয়ায় একলা ব’সে

উদাস হ’ল প্রাণ!

আয় ছেলেরা আটচালাতে,

নাই-বা গেলি পাঠশালাতে,

তেল মেখে নে, বাদল-ধারায়

করবি যদি স্নান।

আবার সুরু ঝুরু ঝুরু

বাদল ঝরা গান।










কাঙালীচরণ








কাঙালীচরণ বাঙালীর ছেলে, গেঁয়ো,

তাই ব’লে নয় আমাদের চেয়ে হেয়।



সেদিন আষাঢ় অন্ধকারের রাতে

ঝিল্লী-মুখর পল্লীর রাস্তাতে

আসছিল সে যে নিজ কুটীরের পানে

আপনার মনে ‘গুন্ গুন্ গুন্’ গানে।

